
	ԵԶՐԱԿԱՑՈՒԹՅՈՒՆ
       Նախագծի 2-րդ կետով նախատեսվում է, որ սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը` բացառությամբ 1-ին կետի, որն ուժի մեջ է մտնում 2022 թվականի հունվարի 1-ից: Ստացվում է, որ նախագծի 1-ին կետի ավելի ուշ ուժի մեջ մտնելու դեպքում որոշումը ևս ավելի ուշ է ուժի մեջ մտնելու, քանզի նախագծի 1-ին կետով՝ համաձայն հավելվածի՝ սահմանվում է ստորերկրյա քաղցրահամ ջրերի օգտագործման նպատակով հորատում իրականացնող հաստոցների տեղադիրքն առցանց և տեխնիկական սարքավորումների տեղադրման, կնքման և օգտագործման կարգը, ինչը որոշման ընդունման նպատակն է:
	Ընդունվել է։

	1.   Նախագծի հավելվածի 3-րդ, 22-րդ կետերի համաձայն՝ շրջակա միջավայրի նախարարությունում գործելու է տվյալների ընդունման, տեղեկատվության ամբողջականության ստուգման, դրա կոդավորման և տվյալների բազայի մեջ պահպանման համար նախատեսված տվյալների կառավարման համակարգ, որը հնարավորություն է ստեղծելու առցանց պարզելու հորատման հաստոցի տեղադիրքը, ինչպես նաև կատարված աշխատանքի տևողությունը։ Միաժամանակ, Նախագծի հավելվածի 23-րդ կետի համաձայն՝ ստացված տեղեկատվության արդյունքում հայտնաբերված անհամապատասխանությունների վերաբերյալ տեղեկատվությունը ներկայացվում է Բնապահպանության և ընդերքի տեսչական մարմին: Կարծում եմ, որ ջրային ռեսուրսների օգտագործման և պահպանության ոլորտում ավելի արդյունավետ վերահսկողություն իրականացնելու նպատակով անհրաժեշտ է, որպեսզի ապահովվի Տեսչական մարմնին տվյալ համակարգին անմիջական հասանելիությունը:
Հաշվի առնելով վերոգրյալը՝ առաջարկում եմ Նախագծի հավելվածի 23-րդ կետում «Անհամապատասխանությունների վերաբերյալ տեղեկատվությունը ներկայացվում է համապատասխան ոլորտի վերահսկողություն իրականացնող պետական լիազոր մարմին՝ Բնապահպանության և ընդերքի տեսչական մարմին։» բառերը փոխարինել «Լիազոր մարմինը ապահովում է Բնապահպանության և ընդերքի տեսչական մարմնի համար համակարգին հասանելիությունը:» բառերով:
	Ընդունվել է մասամբ։
Նախագծի հավելվածի 23-րդ կետը խմբագրվել է։ 

























	2.  Նախագծի հավելվածի 24-րդ կետի համաձայն՝ առանց ստորերկրյա քաղցրահամ ջրերի օգտագործման նպատակով հորատում իրականացնող հաստոցների տեղադիրքն առցանց հետևելու տեխնիկական սարքավորման առկայության (այդ թվում` չկնքված, կնքման ակտի բացակայությամբ կամ կնիքների խախտմամբ սարքավորումով) ստորերկրյա քաղցրահամ ջրերի օգտագործման նպատակով հորատում իրականացնելու ծանուցում ներկայացրած անձի ծանուցման ենթակա գործունեությամբ զբաղվելու իրավունքը մերժվում է լիազոր մարմնի կողմից: Անհրաժեշտ է նաև նախատեսել այն դեպքը, երբ առանց համապատասխան սարքավորման հորատում իրականացնող, կամ չկնքված, կնքման ակտի բացակայությամբ, կամ կնիքների խախտմամբ սարքավորում օգտագործող անձը շարունակում է իր գործունեությունը, առանց լիազոր մարմին դիմում ներկայացնելու: Այսպիսով, անհրաժեշտ է սահմանել, որ արգելվում է առանց անհրաժեշտ սարքավորման, կամ չկնքված, կնքման ակտի բացակայությամբ կամ կնիքների խախտմամբ ստորերկրյա քաղցրահամ ջրերի օգտագործման նպատակով հորատում իրականացնող հաստոցների շահագործումը, որպեսզի ջրային ռեսուրսների օգտագործման և պահպանության ոլորտում վերահսկողություն իրականացնող տեսչական մարմինը նման խախտումների հայտնաբերման դեպքում հիմք ունենա վարչարարություն իրականացնելու համար:
Հաշվի առնելով վերոգրյալը` առաջարկվում եմ Նախագիծը լրամշակել՝ լրացնելով վերոհիշյալ կարգավորումը:

Նախագծի հավելվածը լրացվել է 25-րդ և 26-րդ  կետերով։



















